
Republika e Kosovës                                                                                     Komuna e Gjilanit

Republika Kosova                                                                                          Opstina Gnjilane

Republic of Kosovo                                                                                        Municipality of 

                                                                                                                         Gilan Belediyesi
PROCESVERBAL
Nga procesverbali i mbledhjes së kaluar të Komitetit për Komunitete , e mbajtur në sallën e kryesuesit  më 04.06.2024 në orën 10:00.
Në mbledhje morën pjesë: Emrah Ismail, Suzana Selimi, Drenushë Maloku, Vebi Ramadani, Besnik Shala, Sadete Sadiku- Policia e Kosovës, Vjosa Emini –OSBE.
Munguan: Shengyle Pocinka dhe Nenad Gjorgjeviq.

Mbledhjen e kryesoi kryesuesi  i komitetit Emrah Ismail i cili përshëndeti të pranishmit dhe hapi mbledhjen me këtë:

R E N D    P U N E

1. Lista e vijimit dhe miratimi i procesverbalit të mbledhjes së kaluar
2. Informatë nga Policia e Kosovës
3. Vizitë në komunitete

4. Të ndryshme
Miratohet procesverbali i mbledhjes së kaluar pa vërejtje.

2. Informatë nga Policia e Kosovës

Sadete Sadiku-Policia e Kosovës
Në komunën e Gjilanit vazhdon të jetë një gjendje e qetë dhe tani si polici me përmirësimin e motit na kanë filluar telashet në komunikacion por kemi hartuar planet operative për parandalim të aksidenteve po ashtu kemi probleme edhe me motoçikleta.

Policia në komunitet vazhdimisht janë në bashkëpunim me komunitetet dhe nuk kemi pranuar asnjë ankesë sa i përket komunitetit e në veçanti komunitetit pakicë.

Kemi pranuar shqetësime dhe ankesa të ndryshme  rreth infrastrukturës e kështu me radhë por i kemi adresuar në institucione  përkatëse, e sa i përket sigurisë nuk e kemi pranuar asnjë ankesë përjashtim në lagjen Abdulla Presheva e cila është një pjesë  ku ka lëvizje më shumë e prishin rendin dhe qetësinë, ku aty e kemi shtu prezencën e policisë më shumë.
Besnik Shala: në portale para disa ditësh ishte një rast i dhunës, një gruas me një fëmijë a është e vërtetë që është reale apo e inskenume se u bë shumë e madhe ?

Sadete Sadiku: kur e kam pa rastin qysh ka qenë i raportuar ka qenë shumë shqetësues po të kishte ndodh për neve si komunitet.

Na është dashtë kohë deri sa është punuar në zbardhje të rastit, ku e dini që edhe mjeku ka dal përmes mjeteve të informimit që ka qenë pjesë e dhunimit me lëndim trupor.

Mirëpo pas zgjerimit të hetimit dhe ekzaminimeve të vazhdueshme që kemi insistuar me i kry, kemi ardhur në përfundim që rasti ka qenë i improvizuar, i inskenuar.

Vebi Ramadani: para një muaji ka pas një problem mes komunitetit romë dhe një nga komuniteti shqiptar ku shqiptari e kërcënon romin para policisë së Kosovës dhe ata asgjë nuk reagojnë dhe rasti i cili ndodhi kur erdhën policia erdhën shumë agresiv.
Në lagjen ku banoj unë bashkë me shqiptarë  është mirë të del policia çdo ditë ose 3 herë në ditë, sepse në lagje kemi narkomanë ku një femër apo një grua nuk mundet të dal prej frikës së tyre. 
Sadete Sadiku: pikë së pari unë qe 20 vite punoj në polici me komunitetet dhe vazhdimisht jam në kontakt me ta, ka nga komuniteti romë që në orën 22 të natës më thirrin  për nevoja të tyre me i udhëzu dhe nuk hezitojnë të thirrin.

Takimin e di Vebiu që e kemi mbajtën ku ka qenë prezent komandanti i stacionit edhe koordinatori rajonal, mirëpo ne ankesa të tilla nuk kemi pranuar.

Shqetësimet që i pranoj prej Vebisë nuk i pranoj prej komunitetit , Vebiu mundet me organizu takim dhe ne jemi të gatshëm 24 orë që ti shërbejmë komunitetit.

Unë mendoj se për 20 vite çka kemi punuar punë, dhe çfarë bashkëpunimi të mirë kemi krijuar dhe sa sakrificën e kemi bërë deri në këtë moment që jemi ul këtu dhe kemi krijuar një lloj sigurie për ta, me hudh poshtë dhe të thotë që policia nuk i trajton rastet njëjtë nuk është mirë të thuhet në publik.

Këtë që e thuani duhet për me pas fakte, unë edhe sot po ta përsëris për çdo vërejtje që e ka duhet të troket në derë, dhe e inicojmë rastin dhe IPK-ja merr masa dhe i shqyrton këto raste.

Unë nuk po i përjashtoj këto raste se ndoshta ndonjë zyrtar ka pas sjellje jo korrekte, por prapë duhet me pas fakte për ato raste.

Besnik Shala: ne si komunitet çka mundemi të bëjmë më të mirën e mundshme së paku me trajtu, si shembull policia në rajon duhet me i vlerësu dhe respektu  dhe tani varet se qysh banorët kanë bërë kërkesën dhe qysh i kanë prit ?

Sadete Sadiku: në lagjen Abdulla Presheva është e vërtetë që sjellën personat abuzues me lëndë narkotike, i kemi dërgu në burg i kanë liruar, prapë sjellin telashe dhe shkon në atë lagje i kontrollon por nuk mundesh t’ja ndalosh pse rrinë ata në rrugë.    

3.Vizitë në komunitete
Emrah Ismail: unë para disa ditësh e kam bërë një kërkesë te Kfori Turk në Gjilan, për një vizitë ku ata e kanë pranuar vizitën tonë.
Unë ju njoftoj të gjithëve që të merrni pjesë.
Mbledhja përfundoi në orën 10:30.
Procesmbajtësja:                                                                                                 Kryesuesi i Komitetit

Arbresha Ismaili-Hyseni                                                                                          Emrah Ismail
